
Útdráttur 

Ekkert  lát  hefur  verið  á  komu  ferðamanna  til  landsins  og  hefur  ferðaþjónustan  vaxið 

stöðugt á alla mælikvarða síðan 1980. Athygli vekur að þrátt fyrir aukningu tekna í heild 

af erlendum  ferðamönnum er eyðsla  á hvern  ferðamann  að minnka  á  föstu  verðlagi. 

Þessi mikla fjölgun ferðamanna virðist ekki skila sér í aukinni eyðslu á mann. Sömu sögu 

er að segja um erlenda kortaveltu ferðamanna en erlend kortavelta á mann er einnig að 

minnka og dróst til að mynda saman um 2,2% milli 2012 og 2013.  

Hlutur verslunar af erlendri kortaveltu jókst úr 13,7 milljörðum og í 15,8 milljarða 

milli  2012  og  2013  sem  nemur  9,5%  aukningu  á  föstu  verðlagi.  En  þrátt  fyrir  þessa 

aukningu dróst hlutfall verslunar af heildarkortaveltu  saman úr 18,4%  í 17,5% á  sama 

tímabili.  Hlutdeild  ferðamannaverslunar  af  heildarverslun  á  Íslandi  hækkaði  töluvert 

síðastliðin 4 ár en hún nam 3,1% árið 2010 en var orðin 4,4% árið 2013.  

Ferðamannaverslun  var  skoðuð  út  frá  gögnum  Rannsóknarseturs  verslunarinnar 

og  Tax  Free Worldwide.  Aðeins  voru  notuð  gögn  frá  Tax  Free Worldwide  við  gerð 

ritgerðarinnar  en  þeir  hafa  um  60%  markaðshlutdeild.  Niðurstöðurnar  eru  því  ekki 

fullkomnar en ættu að gefa prýðilega mynd af þróun. 

Tax  Free  verslun  á  Íslandi  hefur  aukist  mikið  síðastliðin  ár.  Hún  var  alls  6,1 

milljarðar árið 2013 en  til  samanburðar var Tax Free verslun 3,7 milljarður árið 2010. 

Árið 2013 nýttu alls 199 þjóðir  sér endurgreiðsluna hér á  landi. Hafa ber  í huga að á 

hverju ári bjóða sífellt fleiri verslanir uppá Tax Free endurgreiðslu. Bandaríkjamenn eru 

með hæstu hlutdeildina í Tax Free sölu en hinsvegar eru það Rússar og Norðmenn sem 

versla hér mest á mann á meðan dvöl þeirra  stendur. Rússar  kaupa að meðaltali Tax 

Free varning fyrir 250% hærri fjárhæð en hinn almenni meðalferðamaður.  

1 Inngangur 

Ferðaþjónusta  á  Íslandi  hefur  fengið mikla  umfjöllun  uppá  síðkastið  þar  sem  greinin 

öðlast  sífellt  meira  mikilvægi  á  landsvísu  og  er  nú  okkar  stærsta  útflutningsgrein. 

Megintilgangur ritgerðarinnar er að skoða eyðslu erlendra  ferðamanna á  Íslandi og þá 

sérstaklega  tengt verslun. Ferðamannaverslun og Tax Free verslun eykst  töluvert með 

hverju  árinu.  Sérstaklega  verður  litið  yfir  árin  2010‐2012.  Við  greiningu  á  Tax  Free 

verslun  eru  notaðar  tölur  frá  Tax  Free Worldwide  sem  er með  um  60%  hlutdeild  á 

markaðnum. Markaðshlutdeild Tax Free Worldwide ætti að gefa prýðilega góða mynd af 

því hvaða þjóðir versla mest og skilja mestan gjaldeyri eftir sig í landinu.  

Farið verður stuttlega í hagrænt gildi ferðaþjónustunnar og þróun hennar síðustu 

ár sem og skoðaðar verða tekjur af ferðamönnum á föstu verðlagi. Til að fá betri innsýn 

á sérstöðu Íslands í ferðaþjónustu verður Ísland borið saman við þróun í völdum löndum 

í Evrópu. Kortavelta erlendra ferðamanna verður skoðuð ítarlega þar sem greint verður 

frá  kortaveltu  eftir  útgjaldaliðum,  kortaveltu  á  mann,  kortaveltu  á  mann  á  dag  og 

kortaveltu á mann eftir þjóðernum. Þá verður skoðað hver hlutur verslunar er af heildar 

kortaveltu erlendra ferðamanna. 

Loks verður greining á Tax Free verslun á Íslandi. Stuttlega verður fjallað um lög 

um  virðisaukaskatt og hverjir eiga  rétt  á endurgreiðslu.  Skoðað er hvaða þjóð  verslar 

mest af Tax Free varningi og hvort salan hafi breyst milli ára. Einnig verður skoðað hvers 

kyns vörur ferðamaðurinn sækir í og hvernig Tax Free verslun skiptist eftir landsvæðum. 

Þegar horft er á sölutölur milli ára verður að taka tillit til þess að með tímanum hefur 

markaðssetning aukist og fleiri búðir boðið uppá Tax Free fyrir ferðamenn.  

2 Hagrænt gildi ferðaþjónustunnar 

Ferðaþjónustan er alþjóðlegt afl  fyrir efnahags‐ og byggðarþróun  í heiminum. Stöðugt 

vaxandi umfang  ferðaþjónustunnar býður uppá blöndu af ávinningi og kostnaði og þar 

er ferðahagfræðin (e. world tourism) mikilvæg þegar kemur að ráðstöfum takmarkaðra 

auðlinda og gæða.  Ferðahagfræðin nýtist ekki  síður þegar kemur að  viðskiptaháttum, 

stefnu og áætlunargerð.  

Síðastliðna  sex  áratugi  hefur  ferðaþjónustan  vaxið  gífurlega  hratt  og  er  orðin 

einn  stærsti hagfræðilegi geiri  í heimi.  (UNWTO, 2014) The World Travel and Tourism 

Council hefur áætlað að ferðaþjónusta leggi til allt að 9,5% af landsframleiðslu heimsins 

árið 2013 ásamt 266 milljón starfa og spár reikna með allt að 4% aukningu á ári á næstu 

10 árum.  (WTTC, 2014a). 

Ferðaþjónusta á Íslandi er afar mikilvægur partur af íslensku hagkerfi. Árið 2013 

tók  ferðaiðnaðurinn  í  fyrsta  sinn  fram  úr  sjávarútvegi  og  er  í  dag  okkar  stærsta 

útflutningsgrein.  Erlendir  ferðamenn  á  Íslandi  greiddu  17 milljarða  íslenskra  króna  í 

beina skatta árið 2013 sem samsvarar 120.000 króna framlagi til hvers heimilis. Þar að 

auki skapar ferðaþjónustan um 7.000 störf á árinu 2013. Spáð er áframhaldandi vexti  í 

greininni á næstu árum og þrátt fyrir allan þann ábata sem því fylgir mun þjóðin standa 

fyrir mikilli áskorun. Mikilvægt verður að vernda náttúruperlur, fá ferðamenn til að eyða 

meiru, minnka árstíðarsveifluna og dreifa  ferðamönnum víðar um  landið.  (The Boston 

Counsulting Group, 2014) 

Ferðaþjónustan  skapar  mikinn  ábata  fyrir  íslenskt  samfélag.  Erlendir  gestir 

stækka  innanlandsmarkað eftir vörum og þjónustu töluvert. Um  ferðaþjónustuna gilda 

svipuð  lögmál ytri stærðarhagkvæmni og þekkist  í  fjölmörgum öðrum atvinnugreinum. 

Kostnaður  lækkar þegar viðskiptavinum  fjölgar og  fleiri  fyrirtæki koma saman á einum 

stað. Því mun  stærri markaður auka hagkvæmni greinarinnar og  skapa meiri arðsemi. 

Það  er  augljóst  að  ferðamennirnir  færa  með  sér  störf  og  gjaldeyri  til  landsins. 

Atvinnusköpum  og  auknar  gjaldeyristekjur  þurfa  ekki  að  þýða  aukinn  þjóðhagslegan 

ábata.  Aðalatriðið  í  því  að  auka  þjóðhagslegan  ábata  felst  í  bætingu  á  nýtingu 

framleiðsluþátta. (Ásgeir Jónsson, 2004) 



11 

Ferðahagfræðin  verður  mikilvæg  á  komandi  tímum  þar  sem  líklegt  er  að 

aðalviðfangsefni  stjórnvalda  verði  ekki  að  fjölga  ferðamönnum  heldur  tryggja 

hámarksafköst  í  greininni  og  jafna  ferðastrauminn  um  landið.  Lykilatriði  í  auknum 

þjóðhagslegum  ábata  af  ferðaþjónustunni  kemur  til  með  að  stilla  saman  arðsemi, 

byggðastefnu og náttúruvernd. 

3 Ferðaþjónusta á Íslandi 

Ferðaþjónusta er sú atvinnugrein sem hefur vaxið hvað mest á síðustu árum bæði hér á 

Íslandi og úti í heimi og því ljóst að mikilvægi hennar fer stöðugt vaxandi. Á Íslandi hefur 

vöxtur  í ferðaþjónustu verið umtalsverður og  langt umfram það sem gerist víða annars 

staðar.  (Rósbjörg  Jónsdóttir,  2013)  Erlendum  ferðamönnum  hingað  til  lands  hefur 

fjölgað mikið og nær stöðugt í fjölda ára. Skýringin að baki þessarar gríðarlegu aukningar 

liggur óneitanlega  í falli  íslensku krónunnar, þar sem  Ísland er nú ódýrari áfangastaður 

en áður. Margir hafa talið þessa þróun jafngilda viðvarandi árangri og síauknum tekjum. 

(Landsbankinn,  2013).  Reynslan  hefur  sýnt  að  ferðaþjónusta  geti  verið  lykill  í 

uppbyggingu samfélaga. (UNTWO, 2014).  

 

 

Mynd 1: Hlutdeild útflutning vöru og þjónustu.  Gögn tekin frá DataMarket. 

Ferðaþjónustan  hefur  undanfarin  ár  verið  þriðji  stærsti  einstaki  útflutningsiðnaður 

landsins  á  eftir  sjávarútvegi  og  áli.  Ferðaþjónustan  var  hins  vegar  orðin  stærsta 

útflutningsafurð  landsins  árið  2013  þar  sem  tekjur  af  erlendum  ferðamönnum  námu 

tæplega 275 milljörðum króna. Þetta  samsvarar 26,8% af heildarverðmæti útflutnings 

og vöru og þjónustu. Hlutdeild  ferðaþjónustunnar hefur því aukist úr  tæpum 19%  frá 

árinu 2010 í 26,8% árið 2013. Þar á eftir kom útflutningur sjávarafurða sem nam 25,5 % 

og útflutningur áls og álaafurða 21,0% (DataMarket, 2014b)  

Gildi ferðaþjónustunnar er því gífurlegt og draga má í efa hvort byggð í sveitum 

landsins hefði haldist eins víða og raun ber vitni ef ekki væri  fyrir  tekjur og atvinnu af 

fjölbreyttri  þjónustu  og  sölu  til  ferðamanna.  Ferðmenn  gera  því  kleift  að  halda  úti 

margvíslegri afþreyingu og fjölbreyttri verslunarþjónustu sem annars myndi ekki þrífast. 

(Landsbankinn, 2012)  

 

4 Þróun ferðaþjónustu á Íslandi  

Fjölgun erlendra ferðamanna hér á landi hefur verið nær stöðug allt aftur til ársins 1950. 

En  síðan  þá  hefur  fjöldi  ferðamanna  aukist  af  jafnaði  um  7,7%  á  ári  sem  samsvarar 

tvöföldun á  tæplega 10 ára  fresti  til ársins 2011.  Í kjölfar  fjármálakreppunnar 2009 og 

eldgosanna  2010  varð  þó  nokkurt  hlé  á  vextinum  en  hann  tók  hins  vegar  stökk milli 

áranna  2010  og  2011  og mældist  fjölgun  ferðamanna  17,8 %.  (Landsbankinn,  2012) 

Árlegur  meðalvöxtur  frá  árinu  2005  hefur  verið  yfir  10%  og  samkvæmt 

Alþjóðaferðamálastofnuninni hefur fjölgunin á heimsvísu verið 3,5 %. Hvort sem litið er 

til Evrópu eða heimsins alls hefur fjölgun ferðamanna hér á landi frá árinu 2005 – 2012 

verið töluvert meiri en annarstaðar. (Rósbjörg Jónsdóttir, 2013)  

Mynd 2 : Þróun fjölda ferðamanna 2002‐2013. Gögn tekin frá Ferðamálastofu. 

 

Árið 2013 komu rúmlega 780 þúsund erlendir gestir til landsins sem er 21% aukning frá 

árinu 2012. Ef við horfum á fjölgunina milli 2010 og 2013 þá nemur fjölgunin 70%.  Þetta 

þýðir  að  ferðamenn  verða  bráðum  þrefalt  fleiri  en  landsmenn.  (Arion  Banki,  2014)  

Áætlað er að þessi  talning nái  jafnaði  til um 96% erlendra gesta  (aðrir koma um aðra 

flugvelli, með Norrænu og öðrum skipum).(Ferðamálastofa, 2014) 

Þegar skoðuð eru þjóðerni ferðamanna sem hingað koma þá hefur ferðamálastofa 

skipt  þeim  upp  í  fjögur  megin  svæði,  Norðurlönd,  Bretland,  Mið/S‐  Evrópu  og  N‐

Ameríku. Ferðamenn  frá Mið/S‐Evrópu hafa verið  fjölmennastir undanfarin ár og voru 

tæplega 200 þúsund árið 2013. Það voru svo ferðamenn frá Norður Ameríku sem voru 

næstfjölmennastir  árið  2103  en  fram  til  2013  hafa  Norðurlandabúar  verið  næst 

fjölmennastir eða fjölmennastir. Það er því ljóst að ferðamönnum utan Norðurlandanna 

er að fjölga hraðar en Norðurlandabúum.  

 Mynd 3 : Fjöldi erlendra ferðamanna um Leifstöð eftir markaðssvæðum. Gögn tekin frá 

Datamarket. 

Athygli ber að vekja á að Bretar hafa verið að koma hér í auknum mæli síðastliðin tvö ár. 

Bretar voru  rúmlega 10% af heildar  ferðamönnum árið 2011 en voru árið 2013 orðnir 

um  17,5  %  allra  ferðamanna  sem  hingað  komu.  Til  að  mynda  voru  Bretar  orðnir 

fjölmennari en þeir  Íslendingar  sem  fóru  í  gegnum  Leifstöð  í  febrúar 2014.  (Hagstofa 

Íslands, 2014b)  

 

 

Mynd 4: Aukning/fækkun erlendra ferðamanna milli ára í %. Gögn tekin frá Datamarket. 

 

Eins  og  sést  á mynd  4  þá  hefur  gríðarleg  aukning  verið  á  ferðamönnum  frá    öllum 

markaðsvæðum  frá  árinu  2010.  Þrátt  fyrir mikla  aukningu  á  ferðamönnum  frá  öllum 

helstu  svæðum  þá  mynda  Bretland  og  Bandaríkin  þriðjung  af  öllum  þeim  erlendu 

ferðamönnum  sem  hingað  komu  árið  2013.  Ein  af  ástæðunum  fyrir  þessari  miklu 

aukningu  er  aukið  framboð  lággjaldaflugfélaga  bæði  frá  Bretlandi  og  Bandaríkjunum.  

(Landsbankinn, 2013) 

Hafa  ber  í  huga  að  árferði  í  heimsbúskapnum  hefur  áhrif  á  ferðamennsku. 

Rannsóknir  sýna  að  töluverð  tengsl  eru milli  hagvaxtar  í  viðskiptalöndum  og  fjölgun 

ferðamanna á Íslandi. Hlutfallsleg fjölgun hefur orðið hér á landi vegna aukins hagvaxtar 

í viðskiptalöndunum. Greiningardeild Arion Banka gaf nýverið út skýrslu þar sem er spáð 

áframhaldandi fjölgun en þó hægir aðeins á vextinum. Spáin gerir ráð fyrir að tæplega 

milljón erlendir  ferðamenn komi  í gegnum  Leifstöð á árinu 2014. Ferðamönnum mun 

svo fjölga í tæplega 1,1 milljón árið 2015 og í rúmlega 1,3 milljónir árið 2017 samkvæmt 

spánni.  Notast  var  við  einfalt  spálíkan  sem  byggir  á  leitni  og  árstíðarsveiflu  síðasta 

áratugar, þó vægi nýrra mæling sé meira en eldri þegar tekið er tillit til þróunar gengis 

og eftirspurnar viðskiptalanda eftir útflutningi.   Forsendurnar eru því þær að eftirspurn 

helstu viðskiptalanda  Íslands eftir  innflutningi aukist um  tæp 10% en það er  í  takt við 

spár  Alþjóðagjaldeyrissjóðsins.  Einnig  er  gert  ráð  fyrir  að  raungengi  krónunnar  verði 

óbreytt á komandi árum, en verði gengið veikara má búast við  fleiri  ferðamönnum og 

öfugt. (Arion banki, 2013) 

Talið er  að helsta hættan  sé  að  spáin  vanmeti  áhrif þeirrar  gríðarlegu  fjölgunar 

ferðamanna  sem nú er  að  verða utan annatíma,  t.d. á  vetrarmánuðum,  svo  fjölgunin 

gæti orðið enn meiri ef sú verður raunin. (UNWTO, 2014)   

 

4.1 Þróun erlendra ferðamanna á Íslandi í samanburði við valin lönd í Evrópu  

Þegar þróunin í komu ferðamanna til Íslands er borin saman við valin lönd í Evrópu má 

sjá að Ísland er þar með langhæstu prósentuaukninguna. Ferðamönnum til Íslands hefur 

fjölgað um 80% á tímabilinu á meðan til dæmis hjá Grikklandi er fjölgunin ekki nema 5% 

á  tímabilinu og  fjölgunin enn minni á  Spáni eða 3%.  Ísland er því  í algjörum  sérflokki 

þegar kemur að aukningu ferðamanna síðastliðin ár. Prósentubreytinguna má sjá nánar 

á  mynd  5.  Gögn  um  komu  ferðamanna  til  Noregs  árið  2012  voru  ekki  fáanleg. 

(Alþjóðabankinn, 2014) 

Mynd 5: Prósentubreyting í komu ferðamanna. Gögn tekin frá Worldbank.  

 

Einnig er athyglisvert að skoða þróunina á erlendum ferðamönnum per íbúa. Ísland sker 

sig einnig töluvert þar úr. Á tímabilinu 2005‐2012 hafa ferðamönnum á  íbúa fjölgað úr 

1,4 í 2,1 árið 2012. Nýjustu tölur sýna að á árinu 2013 var hlutfallið orðið rúmlega 3 sem 

segir okkur að erlendir ferðamenn eru orðnir þrefalt fleiri en  landsmenn. (Arion Banki, 

2014) Mynd 6  sýnir þróunina enn  frekar á  tímabilinu 2005‐2012. Til  samanburðar má 

nefna að Noregur er í fyrsta sinn að sjá hlutfallið fara yfir 1. (Alþjóðabankinn, 2014)  

 

 

Mynd 6: Erlendur ferðamana á hvern íbúa. Gögn tekin frá Eurostat.  

Annar mikilvægur mælikvarði á ferðaþjónustuna er framlag hennar til  landsframleiðslu 

og atvinnu. Á mynd 7 má  sjá  samanburð  landanna  fjögurra árið 2013. Athyglisvert er 

hvað hlutfallið er lágt hjá Noregi en svo má sjá að mikilvægi ferðaþjónustunnar á Spáni, 

Grikklandi og  Íslandi er gríðarlegt. Spánn hefur alla tíð verið mikið  ferðamannaland og 

því undirstrikar hátt hlutfall  Íslands á mynd 7 enn  frekar  stærð  ferðaiðnaðarins hér á 

landi.  

 

 

Mynd 7: Framlag ferðaþjónustu til atvinnu og landsframleiðslu í völdum löndum árið 2013. Gögn tekin 
frá WTTC, 2014. 

4.2 Þróun tekna af erlendum ferðamönnum 

Tekjur  vegna  ferðamanna  hafa  aukist  gríðarlega  á  síðustu  árum.  (Hagstofa  Íslands, 

2014a) Þá aukningu má rekja til aukins fjölda ferðamanna hér á landi sem og veikingar á 

raungengi  krónunnar  eftir  hrun.    Tekjurnar  hafa  vaxið  á  bilinu  15‐20%  í  heild  á 

undanförnum þremur árum.   Á árinu 2013 námu þær rúmum 15% af  landsframleiðslu, 

eftir  að  hafa  verið  rúmlega  10%  árið  2009. Mynd  8  sýnir  þróun  tekna  af  erlendum 

ferðamönnum  frá  árinu  1990‐2012  á  verðlagi  ársins  2012.  Myndin  sýnir  greinilega 

aukningu tekna eftir fjármálakreppuna sem gefur til kynna hvað lægra gengi krónunnar 

erlendum ferðamönnum  jukust um 113% milli 2008 og 2009. (Hagstofa Íslands, 2014a) 

Með  tilliti  til  gengis‐  og  verðlagsáhrifa  má  ætla  að  raunaukningin  hafi  verið  21%.  

 

 

Mynd 8: Tekjur af erlendum ferðamönnum 2000‐2013. Allar tölur á verðlagi ársins 2013. Gögn tekin frá 
Ferðamálastofu. 

 

Þessi mikla fjölgun ferðamanna hér á landi virðist ekki skila sér í aukinni eyðslu á hvern 

ferðamann. Með  aukinni  samkeppni  í  ferðaþjónustu  verður  sífellt ódýrara  að  ferðast. 

(Arion banki, 2014) Í samanburði við Evrópu þá má sjá að fjölgun ferðamanna á Íslandi 

er  mun  meiri  en  þar.  Eyðslan  á  hvern  ferðamann  í  Evrópu  hefur  verið  á  stöðugri 

niðurleið  frá  árinu  2000  á  meðan  að  á  Íslandi  hefur  eyðslan  einkennst  af  miklum 

sveiflum. Eftir töluvert mikla  lækkun  í eyðslu  frá 2002 tók eyðslan stökk uppá við milli 

2007  og  2009  sem  nam  40%.    Eyðslan  á  ferðamann  er  þó  enn  töluvert  lægri  en  á 

tímabilinu 1990‐2000. (Landsbankinn, 2012) 

5 Ferðamannaverslun 

Verslun er sú atvinnugrein sem er hvað næmust fyrir samfélagslegum breytingum. Þegar 

sveiflur verða í kaupmætti almennings endurspeglast þær samstundis í afkomu verslana. 

Það er því mikilvægt fyrir verslunareigendur að hafa aðgengilegar tölulegar upplýsingar 

um þá þætti sem kunna að hafa áhrif. (Emil B. Karlsson, 2014) 

Ef  við  skoðum  þróun  ferðamannaverslunar  aftur  í  tímann  þá  eru  aðeins  til 

nákvæmar tölur frá árinu 2012 þegar Rannsóknarsetur verslunarinnar hóf að sundurliða 

erlenda  kortaveltu  eftir  útgjaldaflokkum.  Þar  áður  hefur  Hagstofan  áætlað  að 

ferðamenn eyði um 15% af heildarútgjöldum sínum í verslun. (Hagstofa Íslands, 2011).  

Það er því erfitt að skoða þróun  lengra aftur  í tímann þar sem hlutfallið er alltaf 

áætlað 15% af heildarútgjöldum erlendra ferðamanna og því augljóslega ómögulegt að 

greina breytingu milli ára. Ef við skoðum heildarupphæð Tax Free verslunar frá árunum 

2010  og  reiknum  hlutfallið  út  frá  ferðamannaverslun  2013  þá  sést  greinilega  að  15% 

hlutfall  sem  Hagstofan  áætlaði  að  færu  í  verslun  er  alltof  hátt.  Til  dæmis  væri 

ferðamannaverslun árið 2013 alls 41 milljarður ef við tækjum 15% af heildarútgjöldum 

ferðamanna. Skekkjan er því augljóslega mikil og áætlun Hagstofunnar alltof há. Ef við 

skoðum  tölur  Rannsóknarseturs  verslunar  þá  má  sjá  að  hlutfall  verslunar  af 

heildarútgjöldum nam 5,8 %. (Emil B. Karlsson, 2014) 

Heildarvelta  í  verslun  var  341 milljarðar  árið  2012  og  359 milljarðar  árið  2013. 

Ferðamannaverslun árið 2012 var 13,7 milljarðar en jókst í 16 milljarða árið 2013. Þegar 

búið er að  leiðrétta fyrir verðlagsáhrifum má sjá að árið 2012 nam ferðamannaverslun 

4,0%  af  heildarverslun  en  árið  2013  var  hlutfallið  4,4%.    (Emil  B.  Karlsson,  2014) 

Hlutdeild ferðamannaverslunar af heildarverslun er því að aukast um 0,4 % milli áranna 

2012 – 2013. Mynd 9 sýnir okkur þróun ferðamannaverslunar síðan 2010. Notast var við 

tölur  frá Tax Free Worldwide og var heildarupphæð Tax Free verslunar  frá 2010‐2013 

notuð til að finna hlutfall ferðamannaverslunar af heildarverslun fyrir árin 2010 og 2011. 

(Gylfi Einarsson, 2014)  

Mynd 9: Hlutfall ferðamannaverslunar af heildarverslun. Allar tölur á verðlagi desember mánaðar 2013. 
. Gögn tekin frá Rannsóknarsetri verslunar og Hagstofu Íslands 

aðeins 4 árum.  

og  hvalaskoðun.  (Emil  B.  Karlsson,  2014).  Ef  horft  er  á  tölur  um  kortaveltu  erlendra 

ferðamanna  á  Íslandi  aftur  til  ársins  2006  og  fram  til  2012  nemur  aukningin  260%. 

Þessar tölur taka þó ekki tillit til þeirrar verðbólgu sem hér hefur verið. Að teknu tilliti til 

hækkunar verðlags á tímabilinu kemur  í  ljós að aukningin var 140% á föstu verðlagi. Ef 

við lítum á tímabilin um og eftir fall krónunnar, bæði 2005‐2008 og 2009‐ 2012, kemur 

hins  vegar  í  ljós  að  kortavelta hvers erlends  ferðamanns er  að meðaltali 52% meiri  á 

seinna  tímabilinu  en  því  fyrra miðað  við  fast  verðlag.  Ef meðalkortavelta  á mann  er 

skoðuð fyrir sömu tímabil kemur í ljós að meðalneysla ferðamanna jókst um 19%. Með 

falli krónunnar fengu ferðamann því fleiri krónur fyrir hverja evru og kaupmáttur þeirra 

jókst. Það er því athyglisvert að erlendu  ferðamennirnir virðast hins vegar eyða meiru 

mælt  í erlendum gjaldmiðli eftir gengisfallið. Það er því  ljóst að aukning hefur verið  í 

neyslu  ferðamanna  í heild hér á  landi miðað við kortaveltutölur  frá því  fyrir gengisfall 

krónunnar. (Landsbankinn, 2013) 

 

Mynd 10 Kortavelta erlendra ferðamanna. Gögn fengin frá Arion banka.  

 

Hinsvegar  hefur  undanfarin  ár,  2011‐2013,  dregið  lítillega  úr  meðalneyslu  á  hvern 

ferðamann  en  samt  sem  áður  er  greinileg  aukning  ef  litið  er  yfir  lengra  tímabil. 

(Landsbankinn,  2014)  Hagfræðideild  Landsbankans  birti  skýrslu  í mars  2014  þar  sem 

fram  kemur  að  neysla  í  evrum  var  óbreytt  milli  2012  og  2013.  Kortavelta  á  hvern 

ferðamann  á  föstu  verðlagi  dróst  saman  um  2,2%  á milli  2012  og  2013. Hvað  veldur 

minni kortaveltu á mann er erfitt að segja. Greiningardeild Arion Banka hefur dregið upp 

ýmsar ástæður sem gæti skýrt þessa minnkun. Hlutur svarta markaðarins er hugsanlega 

að aukast og  ferðamenn skipuleggja nú  ferðir sínar sjálfir  í auknum mæli og kaupa þá 

þjónustu áður en þeir koma sem mælist þá ekki  í kortaveltu hér á  landi. Þegar eyðslan 

hins  vegar  skoðuð  í  evrum  varð  engin  breyting  á meðalneyslu  ferðamanna  á  sama 

tímabili. (Arion Banki, 2014) 

 

 

Mynd 11: Hlutfall kortaveltu erlendra ferðamanna eftir tímabilum. Gögn tekin frá Hagstofu Íslands. 

 

Þegar  kortaveltan  er  skoðuð mánaðarlega  eftir  árum má  sjá  að  þeir  ferðamenn  sem 

koma hingað utan háannatíma  , eyða meiru en hinir. Það hefur einmitt verið markmið 

ferðaþjónustunnar að fjölga ferðamönnum hér á landi utan háannatíma. Árstíðasveiflan 

hefur minnkað  töluvert á  síðustu árum og má gera  ráð  fyrir að  sú þróun haldi áfram.  

Mikilvægi þess að jafna út árstíðarsveifluna er gríðarlegt. Hagkvæmni í ferðaþjónustunni 

eykst til muna og nýting á fjármagni verður betri. Eins og myndin sýnir hefur kortavelta 

utan háannatíma verið að aukast frá 2011. Ef við skoðum árið 2009 sjáum við að hlutfall 

kortaveltu  yfir  háannatíma  var  tæplega  50%.  Það  er  fremur  stórt  hlutfall  þar  sem 

háannatími er mældur sem 3 mánuðir á móti 9 mánuðum utan háannatíma. Það er því 

ljóst  að  tekjumöguleikarnir  eru  töluverðir  ef  aukning  verður  á  ferðamönnum  utan 

háannatíma. Markaðsherferðir á borð við  Ísland allt árið eru nú þegar  farnar að bera 

árangur.    Jákvætt  er  þó  að  horfa  til  hlutfallsins  árið  2013  þar  sem  hlutfallið  yfir 

vetrartímann er orðið rúmlega 55%. Myndi 11 sýnir þróun á hlutföllum frá árinu 2010 – 

2013.  

5.2  Kortavelta erlendra ferðamanna á mann 

Þótt kortaveltan  í heild sé að aukast með ári hverju þá hefur erlend kortavelta á hvern 

ferðamann  lækkað  síðustu  tvö  ár  ef miðað  er  við  fast  verðlag.  Árið  2010  var  erlend 

kortavelta á mann rúmlega 130 þúsund en  tæplega 120 þúsund árið 2013. Eins og sjá 

má á myndinni er lækkunin töluverð milli ára. Mjög mikil lækkun verður árið 2011‐2012 

utan háannatíma eins og mynd 11  sýnir. Erfitt er  að  segja  til um hvað  veldur þessari 

miklu  lækkun  en  eins  og  áður  kom  fram  hafa  vangaveltur  verið  um  að  hlutur  svarta 

markaðarins sé sífellt að aukast samfara mikill aukningu í ferðaþjónustu á Íslandi.  Einnig 

ber að taka fram að tölfræðigögn um kortaveltu eru af skornum skammti og einfaldlega 

ekki til langt aftur í tímann. (Arion banki, 2014) 

 

 

Mynd 12: Erlend kortavelta á mánn á föstu verðlagi. Gögn tekin frá Ferðamálastofu. 

Rannsóknarsetrið  hóf  nýverið  að  greina  erlenda  kortaveltu  eftir  þjóðernum.  Þetta  er 

mjög  jákvætt  fyrir  ferðaþjónustuna  í  heild  og  mun  koma  til  með  að  auðvelda  alla 

markaðssetningu til ferðamanna. Það er því aðeins hægt að skoða gögn frá árinu 2013 

og fyrstu mánuði ársins 2014. Rússneskir ferðamenn keyptu fyrir hæstu upphæðirnar ef 

deilt er á hvern  ferðamann á  fyrstu mánuðum ársins 2014. Hægt er að greina mikinn 

mun  á  kortaveltu eftir þjóðernum  sem  að einhverju  leyti  skýrist  af því hversu  algeng 

kortanotkun er  í hverju  landi. Því væri  í  raun best að bera  saman kortaveltu þar  sem 

samræmi er milli landa í kortanotkun. Til að mynda má áætla að nokkurt samræmi sé í 

notkun greiðslukorta á Norðurlöndunum og því væri hentugt að bera saman lönd þaðan. 

(Emil B. Karlsson, 2014) 

 

 

Mynd 13: Hlutfall kortaveltu á mann eftir þjóðernum 2013.  Gögn tekin frá Rannsóknarsetri 
Verslunarinnar.  

 

Ef við skoðum árið 2013 nánar þá má sjá að það eru svissneskir ferðamenn sem eru með 

hæstu kortaveltuna á mann eða 212.00 krónur. Það er um 43% hærri upphæð en meðal 

ferðamaðurinn  er  að  eyða  hér  á  landi  sem  er  um  það  bil  120.000  krónur.  Rússar  og 

Norðmenn eru rétt á eftir Svissneskum ferðamönnum og eru að eyða allt að 33% meira 

en meðal ferðamaðurinn.  (Rannsóknarsetur verslunarinnar, 2014) 

Þar  sem  hver  ferðamaður  dvelur  hér mislengi  er  áhugavert  að  skoða  erlenda 

kortaveltu  á mann  á dag  sem er  augljóslega nákvæmari mælikvarði  á eyðslu. Á  árinu 

2013 voru það Þjóðverjar sem gistu flestar nætur, þá Bretar og svo Bandaríkjamenn. Ef 

skoðuð er erlend kortavelta á mann á dag er niðurstaðan allt önnur en mynd 13 sýnir. 

Norðmenn  gista  hér  að meðaltali  2,8  nætur  á mann  og  eru  að  eyða  rúmlega  50.000 

krónum á dag á mann. Svisslendingar sem eru með hæstu kortaveltu á mann gista hér 

að meðaltali 6,6 nætur og því er  kortavelta  á mann  á dag  rúmlega 32 þúsund. Danir 

koma rétt á eftir Norðmönnum með erlenda kortaveltu uppá tæplega 49.000 krónur á 

dag. (Hagstofa Íslands, 2014) 

 

 

Mynd 14: Erlend kortavelta á mann á dag 2013. Gögn tekin frá Rannsóknarsetri Verslunarinnar og 
Hagstofu Íslands. 

 

5.3 Kortavelta erlendra ferðamanna eftir útgjaldaliðum  

Þegar erlendir ferðamenn koma hingað til  lands skila þeir gjaldeyristekjum með eyðslu 

sinni meðan á dvöl þeirra stendur. Gögn um eyðslu  ferðamanna eftir útgjaldaliðum er 

frekar  takmörkuð þegar  skoðað er aftur  í  tímann. Ferðaþjónustureikningar eru aðeins 

með gögn um eyðslu ferðamanna eftir útgjaldaflokkum frá 2008 til 2010. Flokkarnir eru 

11 talsins og þeim skipt í 2 meginflokka.  

Undir flokknum ,,einkennandi ferðaþjónustu atvinnugreinar” eru: 

 

 Gistiþjónusta 

 Veitingaþjónusta 

 Leiga flutningatækja 

 Bílaleigur o.fl. 

 Flutningur á landi og sjó 

 Farþegaflutningar með flugi 

 Ferðaskrifstofur.  

 

Undir flokknum ,, Ferðaþjónustutengdar atvinnugreinar” eru :  

 

 Sala bensínsviðgerðir og viðhald bifreiða 

 Önnur þjónusta tengd farþegaflutningum 

 Menning og afþreying 

 Ýmis önnur þjónusta við ferðamenn  

 Ýmis verslun tengd ferðaþjónustu. (Hagtíðindi, 2011) 

Mynd 15: Eyðsla erlendra ferðamanna eftir útgjaldaflokkum.  Gögn tekin frá Hagstofu Íslands. 
 

Eins og má  sjá  á mynd 15 eru  farþegaflutningar með  flugi  langstærsti útgjaldaflokkur 

erlendra  ferðamanna.  Árið  2010  voru  farþegaflutningar  tæp  38%  af  heildareyðslu 

erlendra  ferðamanna. Myndin  sýnir eyðslu erlendra  ferðamanna eftir útgjaldaflokkum 

hagstofunnar 2008‐2010. (Hagtíðindi, 2011) 

Athyglisvert er að það eru engar fáanlegar upplýsingar um eyðslu ferðamanna eftir 

útgjaldaflokknum  árið  2011,  hvorki  frá  Hagstofunni  eða  rannsóknarsetrinu. 

Rannsóknarsetur  verslunarinnar  hefur  flokkað  erlenda  kortaveltu  í  12  mismunandi 

útgjaldaliði  fyrir  árin  2012  og  2013.  Gögnin  innihalda  bæði  debet  –  og 

kreditkortafærslum og eru fengin frá innlendum færsluhirðingaraðilum. Gögnin eru svo 

sundurliðuð  eftir  MCC  kóðum.  MCC  kóðarnir  eru  síðan  flokkaðir  enn  frekar  eftir 

tengingu  þeirra  við  mismunandi  greinar  ferðaiðnaðarins.  Þessir  flokkar  eru  eilítið 

frábrugðnir þeim flokkum frá árunum 2008‐2010.  Flokkarnir nú eru eftirfarandi:  

 Gistiþjónusta  

 Veitingaþjónusta, 

 Farþegaflutningar 

 Ýmis ferðaþjónusta  

 Bensín og viðgerðir 

 Önnur þjónusta tengd farþegaflutningum 

 Menningar‐ , afþreyingar og tómstundastarfsemi 

 Ýmis önnur þjónusta 

 Verslun 

 Opinber gjöld og fl.  

 Úttektir á reiðufé.  

 

Nokkrir þessara flokka hafa svo undirflokka til frekari aðgreiningar.  Eins og ljóst er þá 

eru útgjaldaliðirnir ekki þeir  sömu hjá Hagstofunni og  rannsóknarsetri  verslunarinnar. 

Það  gerir  því  samanburð  á  þessum  gögnum  heldur  erfiðan.  (Rannsóknarsetur 

verslunarinnar, 2014) 

Því verður notast við þá útgjaldaflokka sem eru eins milli ára þegar þróunin er 

skoðuð milli  2008  og  2013.  Ferðaneysla  erlendra  ferðamanna  árið  2008  var  93.780 

milljónir. Á næstu tveimur árum jókst neyslan um tæp 25% í 116.940 milljónir.  Aukning 

var  í öllum útgjaldaflokkum nema einum á þessu þriggja ára tímabili 2008‐2010. Mesta 

aukningin  var  í  flokknum  “farþegaflutningar  með  flugi”  eða  um  48,6%.  Einnig  var 

gríðarleg aukning í flokknum ,,flutningar á landi og sjó” eða um 31,4%. Áhugavert er svo 

30,9 %  aukning  í  eyðslu  vegna  þjónustu  ferðaskrifstofa  sem má  augljóslega  rekja  til 

fjölgunar  ferðamanna  til  landsins.  Aftur  á  móti  minnkuðu  tekjur  vegna  annarrar 

þjónustu við ferðamenn um 23,3%. (Hagtíðindi, 2011) 

Mynd 16: Erlend kortavelta eftir útgjaldaliðum 2012‐2013. Gögn tekin frá Rannsóknarsetri 

Verslunarinnar. 

 

Þegar skoðaðar eru tölur útgjaldaflokka rannsóknarsetursins frá árunum 2012 og 2013 

má sjá að kortavelta erlendra ferðamanna nam 74,3 milljörðum árið 2012 en var orðin 

90,1 milljarðar árið 2013.  Það gerir 14 % aukningu milli ára ef miðað er við fast verðlag. 

Ef  skoðuð  er  kortavelta  eftir  útgjaldaliðum  á  árinu  2013  má  sjá  að  flokkurinn 

gistiþjónusta er þar stærsti liðurinn eða rúmlega 18 milljarðar króna. Verslun kemur þar 

rétt á eftir og var  tæpar 16 milljarðar krónur. Þá var velta ýmissar  ferðaþjónustu  (t.d. 

skipulegra  skoðunarferða)  rúmlega  12  milljarðar  króna,  9,6  milljarðar  fóru  til 

veitingahúsa  og  4,5  milljarðar  til  bílaleigu.    Nýjustu  tölur  sýna  að  erlend 

greiðslukortavelta hér á landi var 17 milljarðar í ágúst 2014 sem er 2,7 milljörðum meiri 

en í sama mánuði 2013. (Rannsóknarsetur verslunarinnar, 2014)  

 

5.4 Hlutur verslunar af erlendri kortaveltu 

 Dagvara  

 Fataverslun 

 Gjafa‐ og minjagripaverslun 

 Tollfrjáls verslun 

 Önnur verslun 

 

Á árinu 2013 nam kortavelta erlendra ferðamanna vegna kaupa í verslunum 13,7 

milljörðum króna. Eins og sést greinilega á stólparitinu hér að neðan hefur flokkurinn 

“önnur verslun” stærstu hlutdeildina eða 40,2% og þar á eftir fataverslun með 19,6% og 

dagvara 16,5%.  Erlendir ferðamenn versluðu fyrir 2,7 milljarða í fataverslunum en það 

nemur um 13% af heildarveltu íslenskra sérverslana með föt á síðasta ári. 

(Rannsóknarsetur verslunarinnar, 2014) Eins og áður hefur komið fram eru upplýsingar 

um kortaveltu eftir útgjaldaliðum takmarkaðar. Tölur liggja aðeins fyrir um árin 2012 og 

2013 og því aðeins hægt að skoða hlut verslunar af kortaveltu á því tímabili. Á mynd 17 

og 18 hér að neðan má sjá hvernig salan skiptist eftir mánuðum.  

 

 

Mynd 17: Sundurliðun einstakra flokka verslunar af erlendri kortaveltu árið 2012 í milljónum króna. 
Gögn tekin frá Rannsóknarsetri Verslunarinnar.  

Mynd 18: Sundurliðun einstakra flokka verslunar eftir mánuðum af erlendri kortaveltu árið 2013 í 
milljónum króna. Gögn tekin frá Rannsóknarsetri Verslunarinnar. 

 

 

Ef borin eru saman stólparitin tvö má sjá að aukning er töluvert jöfn í hverjum flokki fyrir 

sig milli ára.   Ferðamenn versla langmest yfir sumartímann og eru júlí og ágúst stærstu 

mánuðirnir hjá verslunareigendum.  

Samkvæmt  upplýsingum  Hagstofunnar  var  hlutur  verslunar  af  erlendri  kortaveltu 

13,7 milljarðar árið 2012 og 15,8 milljarðar 2013 og má sjá breytinguna eftir mánuðum á 

mynd 19. Aukningin milli ára nemur 9,5 % á föstu verðlagi.  

Mynd 19: Aukning í ferðamannaverslun milli ára í milljónum króna. Gögn tekin frá Rannsóknarsetri 
Verslunarinnar og Hagstofu Íslands. 

 

Ef við skoðum hlutfall verslunar af heildarkortaveltu má sjá að árið 2012 vörðu erlendir 

ferðamenn  18,4%  af  eyðslu  sinni  í  verslun.  Árið  2013  var  hlutfall  verslunar  af 

heildarkortaveltu  komið  niður  í  17,5%.  Þó  svo  kortavelta  erlendra  ferðamanna  hafi 

aukist  um  14,1  % milli  ára  á  föstu  verðlagi  þá  fer  hlutfall  verslunar  af  heildarveltu 

lækkandi. Ástæðurnar  gætu  verið þær  að  ferðamenn eru einfaldlega að  versla minna 

eða eyða meira í annað. (Rannsóknarsetur verslunarinnar, 2014) 

6 Tax Free verslun 

6.1 Virðisaukaskattur 

Lög nr 50/1998 um virðisaukaskatt tóku gildi þann 1. janúar 1990. Virðisaukaskattur tók 

við  af  söluskatti  sem  lagður  hafði  verið  á  vöru  og  þjónustu  til  endanlegs  neytenda. 

Skatturinn  er  almennur  neysluskattur  sem  og  vörsluskattur  sem  innheimtur  er  af 

innlendum viðskiptum á öllum stigum, einnig við  innflutning vöru og þjónustu. Það er 

sölumaður vörunnar eða þjónustunnar sem sér um að greiða skattinn til ríkisins þar sem 

virðisaukaskattur er óbeinn skattur.  (Ríkisskattstjóri, 2014) 

 

Öll sú þjónusta og þær vörur, sem ekki eru sérstaklega undanþegnar skattinum, eru 

skattskyldar.  Þar  með  er  öllum  atvinnurekendum  skylt  að  innheimta  og  skila 

virðisaukaskatti  af  atvinnurekstri  með  sölu  á  vörum  og  þjónustu.  Þó  er 

undanþáguákvæði  að  finna  í  3.mgr  og  5.mgr.  2gr.  VSL  og  4.gr.  VSL.  

Hvert  einstakt  fyrirtæki  skilar  aðeins  skatti  af  verðmætaaukningunni  í  því  fyrirtæki, 

þannig  að  sama  vara  eða  þjónusta  er  ekki  margsköttuð.  Hver  skattaðili  innheimtir 

virðisaukaskatt af sölu sinni sem einnig er nefndur útskattur en aftur á móti við skil á 

skattinum  til  ríkisins  dregur  hann  frá  þann  skatt  sem  hann  hefur  greitt  öðrum 

skattaðilum  eða  tollstjóra  við  kaup  eða  eigin  innflutning  (innskattur).  (Ríkisskattsjóri, 

2014)  

 

 

Mynd 20: Tekjur ríkisjóðs 2013.  Gögn tekin frá Fjármálaráðuneytinu. 

 

Á mynd 20 má sjá hvernig tekjum ríkisins er skipt niður í nokkra flokka. Skatttekjur nema 

72% af heildartekjum  ríkisins árið 2013 og þar eru skattar af vöru og þjónustu 37,9%. 

Skattar  á  vöru  og  þjónustu  hafa  svo  6  undirflokka  sem  eru  eftirfarandi  : 

72%

12%

2% 14%

Tekjur ríkisjóðs 2013

Skatttekjur Tryggingagjöld Fjárframlög Aðrar tekjur

virðisaukaskattur,  vörugjöld  af  ökutækjum,  vörugjöld  af  bensíni,  skattar  á  olíu, 

áfengisgjald og tóbaksgjald og aðrir skattar á vöru og þjónustu. Hlutfall virðisaukaskatts 

nam 65,1% tekjanna. (Fjármálaráðuneytið, 2013) 

Skattþrepin  í virðisaukaskatti eru tvö, þ.e 25,5 % og 7%. Virðisaukaskattur reiknast 

ofan  á  skattverð,  þ.e.  eftir  að  búið  er  að  leggja  á  sem  og  taka  tillit  til  alls  annars 

kostnaðar sem virðisaukaskattur er lagður á. (Lög um virðisaukaskatt). 

 

Samkvæmt 1. megingrein 14 greinar VSL skal virðisaukaskattur vera 25,5% og rennur 

hann í ríkissjóð. Þrátt fyrir ákvæði 1.mgr skal virðisaukaskattur af eftirfarandi sölu og 

þjónustu vera 7%:  

 

 Útleiga hótel‐ og gistiherbergja og önnur gistiþjónusta. 

 Afnot útvarpsstöðva. 

 Sala tímarita, dagblaða og landsmála‐ og héraðsfréttablaða. 

 Sala bóka, jafnt frumsaminna sem þýddra, sem og hljóðuptökur af lestri slíkra 

bóka. 

 Sala á heitu vatni, rafmagni og olíu til hitunar húsa og laugarvatns. 

 Sala á matvörum og öðrum vörum til manneldis eins , þó ekki sala á áfengi. 

 Aðgangur að vegamannvirkjum. 

 Geisladiskar, hljómplötur, segulbönd og aðrir sambærilegir miðlar með 

tónlist en ekki með mynd.  

 Smokkar 

 Margnota bleiur og bleiufóður sem falla undir tollskrárnúmer 9619.0019. 

(Lög um virðisaukaskatt) 

6.2 Tax Free endurgreiðsla til erlendra ferðamanna 

Á  Íslandi eru  tvö  fyrirtæki sem annast Tax Free endurgreiðslu, Tax Free Worldwide og 

Global Blue.  Tax  Free Worldwide hefur um 60% markaðshlutdeild og  verður einungis 

stuðst við gögn frá þeim  í eftirfarandi umfjöllun og mun höfundur einblína á þróun frá 

árunum 2010‐2103. Tax Free Worldwide hefur frá stofnun fyrirtækisins verið með stærri 

hlutdeild  á markaðnum og því ættu  gögn þeirra  að  gefa prýðilega mynd  af þróun og 

sundurliðun Tax Free verslunar á Íslandi. (Gylfi Einarsson, 2014) 

Erlendir ferðamenn hafa kost á því að fá endurgreiddan hluta af virðisaukaskatti 

þegar  þeir  yfirgefa  landið  af  öllum  þeim  vörum  sem  hér  eru  keyptar  skv. 

virðisaukaskattslögunum  sem öðluðust gildi 1.  janúar 1990. Endurgreiðslan er hámark 

15%  af  vöru  sem  ber  25,5%  vsk.  Allar  þjóðir  hafa  kost  á  því  að  fá  endurgreiddan 

virðisaukaskatt  þar  sem  Ísland  er  ekki  aðili  að  Evrópusambandinu.  (Lög  um 

virðisaukaskatt) Mismunurinn er  svo þóknun  sem  skiptist milli verslana, þjónustuaðila 

og  endurgreiðsluaðila.  Fyrst  um  sinn  var  þessi  möguleiki  á  endurgreiðslu 

virðisaukaskatts ekki mikið nýttur. Litlar upplýsingar var að finna um endurgreiðsluna og 

aðeins var hægt að fá endurgreitt í flugstöðinni í Keflavík. Það var ekki fyrr en árið 1996 

sem  fyrsta endurgreiðsluútibúið opnaði. Það  var á  vegum  fyrirtækis  sem nú  kallar  sig 

Global  Blue.  (Morgunblaðið,  1996)  Fyrirtækið  var  það  eina  á markaðnum  þar  til  árið 

2001 þegar stofnað var íslenskt endurgreiðslufyrirtæki, Iceland Refund sem nú heiti Tax 

Free Worldwide.  Aðildarverslunum þeirra hefur fjölgað jafnt og þétt yfir árin og eru nú 

1065  íslenskar  verslanir  í  samstarfi  við  Tax  Free Worldwide.  Allir  verslunareigendur  í 

hvaða  atvinnugrein  sem  er  hafa möguleika  á  því  að  vera með  Tax  Free  í  verslunum 

sínum. Tax Free Worldwide er nú með 60% markaðshlutdeild og hefur verið með yfir 

60% hlutdeild á markaðnum síðan árið 2009. (Gylfi Einarsson, 2014)  

 



38 

Eins og áður hefur komið  fram hefur heildar Tax Free  sala aukist  töluvert milli 

ára. Salan er þó ekki að aukast hlutfallslega eins hratt og aukning ferðamanna. Þegar við 

skoðum  hversu  margir  nýta  sér  endurgreiðsluna  þá  voru  um  það  bil  265  þúsund 

ferðamenn  sem  nýttu  hana  árið  2010  en  voru  árið  2013  orðnir  423  þúsund.  (Gylfi 

Einarsson, 2014) 

 

 

 

Mynd 21: Fjöldi ferðamanna sem nýtti sér Tax Free endurgreiðslu á árunum 2009‐2013.  Gögn fengin frá 
Gylfa Einarssyni. 

 

Þrátt fyrir að sífellt fleiri ferðamenn nýti sér Tax Free endurgreiðslu hér á landi þá er ekki 

sömu  sögu  að  segja  ef  við  skoðum  hlutfallið  miðað  við  fjölda  heildarferðamanna. 

Hlufallið  lækkar eilítið milli 2009 og 2010 en  fer svo hækkandi  til ársins 2012 þar sem 

hlutfallið er orðið rúm 62% en svo lækkar hlutfallið töluvert á árinu 2013, eða í 54%.  

Mynd 22: Prósentuhlutfall þeirra sem nýttu sér endurgreiðslunnar á árunum 2009‐2013 af 
heildarferðamönnum. Gögn fengin frá Gylfa Einarssyni. 

 

Eins  og  sjá  má  á  myndum  21  og  22  eru  sífellt  fleiri  ferðamenn  að  nýta  sér 

endurgreiðsluna ár hvert en þrátt fyrir það fer hlutfallið lækkandi ef miðað er við fjölda 

heildarferðamanna. Af þessu má álykta að hér séu að koma  í auknum mæli ferðamenn 

frá þjóðum  sem þekkja Tax Free kerfið ekki eins vel og  til dæmis Norðmenn  sem eru 

duglegastir við að nýta sér endurgreiðsluna. (Gylfi Einarsson, 2014)  

Ef  við  skoðum  hlutfall  Tax  Free  verslunar  af  ferðamannaverslun  þá  má  sjá  að 

hlutfallið haldist nánast það sama á árunum 2010‐2013 (allar tölur á föstu verðlagi). Það 

lækkar þó lítillega árið 2013 eða úr 39 % í rúmlega 38%.   

Mynd 23: Hlutfall Tax Free verslunar af ferðamannaverslun 2010 – 2013. Gögn fengin frá Gylfa 
Einarssyni og Rannsóknarsetri verslunarinnar.  

 

6.3 Sala Tax Free varnings 

Endurgreiðsla á virðisaukaskatti til erlendra ferðmanna hefur vaxið mikið síðustu ár. Árið 

2001 komu 208.000 ferðamenn til landsins og var Tax Free verslun alls 1,5 milljarðar. Til 

samanburðar voru ferðamenn alls 780.000 árið 2013 og Tax Free verslun 6,1 milljarður. 

Tax  Free Worldwide  spáir  að  Tax  Free  verslun  verði  um  7 milljarðar  árið  2014. Hver 

einasta  þjóð  heims  á  rétt  á  endurgreiðslu  á  íslandi.  Árið  2010  nýttu  175  þjóðir  sér 

endurgreiðsluna og árið 2013 hafði þeim fjölgað í 199.  (Gylfi Einarsson, 2014) 

Mynd 24: Hlutfall af heildarsölu í Tax Free/Samanburður á hlutdeild í heildarsölu í Tax Free og komum 
um Leifsstöð árin 2010‐2013. Gögn fengin úr skýrslu Arion banka, september 2014.  

 
 

Þegar við skoðum  tekjur  ferðamanna út  frá kaupum á virðisaukaskattskyldum varningi 

þá eru það Bandaríkjamenn sem virðast taka við af Norðmönnum og koma með mestan 

gjaldeyri  inn  í  landið árið 2013. Hafa ber  í huga að hér er einungis verið að taka mið af 

Tax Free verslun. Að meðaltali eyðir hver  ferðamaður  frá Noregi og Rússlandi mestu á 

meðan dvöl þeirra stendur.  Danir skera sig úr þar sem sala til þeirra hefur dregist saman 

síðastliðin ár þrátt fyrir litla breytingu á fjölda ferðamanna. (Landsbankinn, 2014)  

 

Athyglisvert er að Bretar eru þeir sem versla næst minnst allra þjóða sem hingað 

koma. Þeir  skera  sig nokkuð úr  varðandi eyðslu á hvern  ferðamann. Bretar  voru 18% 

allra  ferðamanna  er  komu  um  Leifstöð  árið  2013  en  hlutdeild  þeirra  í 

virðisaukaskattskyldum  varningi  var  aðeins  7%.  Bretar  eru  samt  sem  áður  taldir 

mikilvægustu  ferðamennirnir  þegar  kemur  að  fjölda  og  árstíðasveiflu.  (Landsbankinn, 

2014.)  Hins  vegar  þegar  heildareyðslu  þjóðar  er  deilt  niður  á  hvern  ferðamann  eru 

niðurstöðurnar aðrar og Bretar ekki ofarlega á meðal þeirra sem kaupa mest á mann. 

Rússar  standa  þar  uppúr, meðalferðamaður  frá  Rússlandi  kaupir  varning  fyrir  250% 

hærri  fjárhæð en hinn  almenni meðalferðamaður. Norðmenn og  Svisslendingar  koma 

þar  næst  á  eftir.  Áhugavert  er  er  að  bera  saman  ferðamenn  frá  Bretlandi  og 

Bandaríkjunum. Frá þessum  löndum kemur svipaður fjöldi ferðamanna en að meðaltali 

versla Bandaríkjamenn fyrir 112% hærri fjárhæð en Bretar. Bretar eru því eins og áður 

kom fram ekki mikilvægir þegar það kemur að verslun en þeir gegna mikilvægu hlutverki 

samt  sem  áður og  leggja drjúgt  af mörkum  til  að draga úr  árstíðabundnum  sveiflum. 

(Arion banki, 2014)  

 

Tölur um  sölu Tax  Free  varnings  segja þó ekki allt um  verslunarhneigð erlendra 

ferðamanna.  Hafa  ber  í  huga  að  niðurstöðurnar  gæti  verið  aðrar  þegar  skoðuð  er 

heildareyðsla hvers ferðamanns til dæmis ef horft er til hótelgistingar, bílaleigu osfrv.  

 

 

Mynd 25: Meðaleyðsla Tax Free eftir þjóðerni 2009 – 2014 í íslenskum krónum. Gögn fengin frá Gylfa 
Einarssyni. 

 

Mynd  25  sýnir meðaleyðslu  á  ári  á  ferðamann milli  áranna  2009‐2014  af  Tax  Free 

varningi.  Þau  10  lönd  sem  eru  tilgreind  á myndinni  eru  þau  sem  versla  fyrir  hæstu 

upphæðirnar  hér  á  landi.    Ef  við  lítum  aftur  í  tímann  til  ársins  2002  þá  eru 

Bandaríkjamenn og Norðmenn alltaf  inná  topp 3  listanum yfir þau  lönd sem eyða hér 

mestu á mann. Síðastliðin 2‐3 ár hafa hins vegar Rússar og Svisslendingar verið að eyða 

mestu á mann þegar kemur að Tax Free varningi. Ef við skoðum hvað hver ferðamaður 

er að eyða á meðaltali á mann frá árunum 2009‐2104 þá eru það Rússar sem eru með 

hæstu meðaleyðsluna eða 19.444 krónur. Þar á eftir koma Sviss með 19.013 krónur og 

Norðmenn  með  17.509  krónur.  Japanar,  Pólverjar  og  Kínverjar  eyða  hinsvegar 

langminnstu á mann. (Gylfi Einarsson, 2014) 

 

Hagstofan hóf nýverið að taka saman gögn um mánaðarlega kortaveltu erlendra 

ferðamanna eftir þjóðerni og því er ekki hægt að bera saman þróunina aftur  í tímann. 

Eins og áður hefur komið fram  liggja aðeins fyrir tölur frá árinu 2013 og fyrstu mánuði 

ársins 2014. (Hagstofa Íslands, 2014) Hins vegar hefur Tax Free World Wide tölur aftur í 

tímann um Tax Free verslun og skoðuð verður þróunin á Tax Free verslun aftur til ársins 

2010 en þó aðallega einblínt á árið 2012 þar sem nákvæmasta tölfræðin var fáanleg fyrir 

það ár. (Gylfi Einarsson, 2014) 

6.4 Hvað eru erlendir ferðamenn að versla ? 

Þegar  skoðaðar  eru  tölur  Tax  Free  verslunar  á  árinu  2012  voru  það  Norðmenn, 

Bandaríkjamenn og Danir sem versluðu hér fyrir hæstu upphæðirnar. Athyglisvert er að 

skoða hvað það er  sem erlendir  ferðamenn eru  að  versla. Tax  Free Worldwide hefur 

skipt Tax Free verslun í 6 eftirfarandi flokka frá árinu 2012 og eru þeir eftirfarandi:  

 

 Ull og minjagripir 

 Sport‐ og útivistarvörur 

 Úr og skartgripir 

 Tískufatnaður 

 Skófatnaður  

 Rafmagnstæki (Gylfi Einarsson, 2014) 

 

Það hefur þó orðið örlítil breyting á því hvaða vörur ferðamaðurinn sækir í. Á árunum 

2000‐2007 voru það aðallega ull og minjagripavörur sem  ferðamenn sóttu  í. Frá árinu 

2008  hefur  verið  mikil  aukning  í  tískufatnaði  og  sport‐  og  útivistarvörum.  (Emil  B. 

Karlsson, 2009). 

 

 

Mynd 26: Tax Free verslun eftir flokkum árið 2012. Gögn fengin frá Gylfa Einarssyni. 

Á  mynd  26  má  sjá  að  ull  og  minjagripavörur  er  enn    langstærsti  flokkur  Tax  Free 

verslunar.  Mesta  aukningin  hefur  orðið  í  flokki  tískufatnaðar  og  eru  það  aðallega 

Norðurlandaþjóðirnar sem sækja í tískuverslanir hér á landi.  

 

Á mynd 26 er hægt að sjá  samanburð á því hvað Norðmenn, Bandaríkjamenn, 

Bretar og Danir eru að kaupa. Bandaríkjamenn eyða langmestu af kaupum sínum á Tax 

Free varningi í ull og minjagripi eða alls 62% á meðan Norðmenn eyða 31%. Norðmenn 

eru með hæsta hlutfallið í kaupum á tískufatnaði eða 33% meðan Bandaríkjamenn eyða 

aðeins 11%. (Gylfi Einarsson, 2014) 

 

 

 

Mynd 27: Hlutfall varnings af heildar Tax Free sölu eftir þjóðernum árið 2012.  Gögn fengin frá Gylfa 
Einarssyni.  

Mynd  27  sýnir  kaup  topp  3  hæstu  þjóða  ásamt  Bretum.  Það  sést  greinilega  að 

Norðurlandabúar eru með mjög líka kauphegðun. Bandaríkjamenn eru svo aftur á móti 

að  kaupa  hér  allt  aðra  hluti  en  Norðurlandabúar.  Bretar  eru  hins  vegar  mjög  líkir 

Bandaríkjamönnum þegar kemur að Tax Free verslun.  

 

6.5 Hverjir eru að nýta sér endurgreiðsluna ? 

Frá árinu 2010 hefur heildar Tax Free sala aukist frá 3,7 milljörðum og í 6,1 milljarð árið 

2013.  (Gylfi  Einarsson,  2014)  Á  föstu  verðlagi  nemur  þessi  aukning  31%.  Þessi mikla 

aukning  er  samhliða  rúmlega  300  þúsunda  aukningu  ferðamanna  á  tímabilinu  en 

ferðamenn  árið  2010  voru  tæplega  460  þúsund  en  rúmlega  780  þúsund  árið  2013. 

(Hagstofa Íslands, 2014) Ef við skoðum hlutfallið miðað við fjölda ferðamanna frá árinu 

2010 þá er Tax Free verslun á hvern ferðamann almennt að minnka milli ára.  

 

Eins og áður kom  fram eru það Norðmenn, Bandaríkjamenn og Danir  sem eyða 

hér mestu ef  litið er  til heildarkaupa á Tax  Free  varningi. Hins  vegar er annað uppi á 

teningnum  þegar  skoðuð  er  kaup  á  Tax  Free  varningi  á  hvern  ferðamann.  Þegar  það 

kemur  að  kaupum  á ull og minjagripavörum og úr og  skartgripum  eru það Kínverjar, 

Rússar og Svisslendingar sem versla  langmest á mann árið 2012. Ef við horfum aftur  í 

tímann  til  samanburðar þá voru það Bandaríkjamenn  sem versluðu mest á mann árin 

2002 ‐2004 og Norðmenn versluðu mest á mann á árunum 2005‐2011. Þegar litið er svo 

langt aftur  í  tímann verður að  taka  tillit að mun  fleiri verslanir bjóða uppá Tax Free á 

hverju ári.  (Gylfi Einarsson, 2014) 

Tafla 1: Meðalsala topp 15 þjóðerna árin 2011 og 2012 í íslenskum krónum. Gögn fengin frá Gylfa 
Einarssyni. 

 

 

Ef  við  skoðum  nánar  þróunina  eftir  þjóðernum milli  áranna  2011  og  2012  vekur  þar 

mesta athygli að Kínverjar sem ekki komust inná topp 15 listann árið 2011 eru árið 2012 

með  langhæstu meðalsöluna eða 26.839 kr. Meðalsala Rússa hækkar einnig töluvert á 

tímabilinu eða um 27% og meðalsala Bandaríkjanna um 21%. Þótt Kínverjar, Rússar og 

Svisslendingar  séu  að  eyða  langmestu  á  mann  er  sagan  önnur  þegar  kemur  að 

þjóðernum með hæstu hlutdeildina í Tax Free sölu. (Gylfi Einarsson, 2014) 

Tafla 2: Hlutfall topp 15 þjóðerna af heildar Tax Free sölu árið 2012. Gögn fengin frá Gylfa Einarssyni. 

 

Tafla  2  sýnir  hlutdeild  topp  15  þjóðerna  af  heildar  Tax  Free  sölu  árið  2012.  

Noregur eru með  lang  stærstu hlutdeildina á markaðnum eða alls 17,3%. Næst koma 

Bandaríkjamenn með 14,4% og Danir með 8,9%. Þessar 3 þjóðir mynda rúmlega 40% af 

allri Tax Free sölu  í  landinu. Það sem vekur athygli er hversu stór hlutdeild Norðmanna 

er  í raun og veru af Tax Free sölu þar sem aðeins 51.534 Norðmenn komu til  landsins 

árið  2012  eða  um  8%  af  öllum  erlendum  ferðamönnum.  Til  samanburðar  komu  alls 

95.026  Bandaríkjamenn  til  landsins  eða  14,7  %  af  erlendum  ferðamönnum. 

(Ferðamálastofa, 2014) Það er því ljóst að þær þjóðir sem hafa hæsta hlutfallið eru ekki 

meðal  þeirra  sem  eyða mestu  á mann.  Bretar  skera  sig  töluvert  út  þegar  kemur  að 

kaupum á Tax Free varningi. Hlutdeild þeirra í heildarneyslu á Tax Free varningi var ekki 

nema 6,3% á meðan þeir eru 18% allra ferðamanna sem komu um leifstöð á árinu 2013. 

(Gylfi Einarsson, 2014) 

Mynd 28: Hlutfall þjóðerna af heildar ferðamönnum árið 2012. Gögn tekin frá Ferðamálastofu.   

 

Þær skýringar að baki þessarar  töluvert stóru hlutdeildar Norðmanna af Tax Free sölu 

gætu  verið  nokkrar.  Kaupmáttur  norsku  krónunnar  hefur  verið  hagstæður miðað  við 

íslensku krónuna og því ódýrt að versla hér á Íslandi. Önnur skýring gæti verið að margir 

Íslendingar hafa flutt búferlum til Noregs og koma svo hingað heim og nýta sér rétt sinn 

á Tax Free endurgreiðslu. Enn önnur skýring gæti verið að margir Norðmenn hafa komið 

hingað áður og kunna á Tax Free fyrirkomulagið hér á landi. 

Tafla 3: Topp 10 þjóðerni, % af heild. Gögn fengin frá Gylfa Einarssyni, Tax Free Worldwide. 

  

Topp  10 

Þjóðerni 

% af heild    

Þjóðerni 

2012  Sala 

Formafjö

ldi 

Noregur  17,32%  15,92% 

Bandaríkin  14,36%  13,91% 

Danmörk  9,08%  12,34% 

Svíþjóð  7,01%  6,78% 

Þýskaland  6,77%  7,12% 

Bretland  6,27%  6,45% 

Frakkland  4,97%  5,19% 

Kanada  3,48%  3,58% 

Sviss  3,22%  2,63% 

Rússland  2,45%  1,99% 

Kína  2,23%  1,33% 

 

Formafjöldi stendur fyrir eyðublað eða í raun sérstaka Tax Free nótu sem gefin er út af 

versluninni þar sem fylla þarf allar upplýsingar inn á. Endurgreiðslu upphæðin stendur á 

nótunni og  ferðamaðurinn  fær  síðan endurgreiðsluna þegar hann  sýnir nótuna ásamt 

kassakvittun hjá endurgreiðsluaðila. Ef við skoðum  formafjölda miðað við hlutdeild þá 

kemur það ekki á óvart að Norðmenn hafa einnig hæstu hlutdeild í formafjölda. Þeir eru 

langduglegastir að nýta sér Tax Free endurgreiðslu. Það sem vekur athygli er að Danir 

eru með 9,1% hlutdeild  í Tax Free sölu en 12,3%  í formafjölda sem segir okkur að þeir 

eru að versla oftar og fyrir lægri upphæðir í hvert sinn. Svo má sjá að Sviss, Rússland og 

Kína eru með töluvert lægri hlutfall í formafjölda en sölu sem segir okkur að þeir eru að 

kaupa fyrir hærri upphæðir per hvert eyðublað. (Gylfi Einarsson, 2014)  

6.6 Hvar eru erlendir ferðamenn að versla ? 

Erlendir ferðamenn sem hingað koma eru sjaldnast í verslunarhugleiðingum. Ísland 

höfðar mest til þeirra ferðamanna sem leita eftir einstakri náttúru og öðruvísi 

menningu. Auglýsingaherferðir á borð við “Inspired By Iceland” og “Ísland allt árið” 

snúast um að markaðssetja einstaka íslenska náttúru. Talið er að markaðsherferðin 

“Inspired By Iceland” hafi skilað tæplega 34 milljörðum tekna árið 2010. (SAF, 2011) Þótt 

ferðamenn komi hingað til að skoða náttúruna þá hafa þeir eins og áður kom fram verið 

að auka kaup á ýmsum Tax Free varningi. Erlendir ferðamann virðast hrifnastir af ull og 

minjagripavörum og þá sérstaklega Bandaríkjamenn sem hafa hæstu hlutdeildina af 

eyðslu sinni í þeim flokki. (Gylfi Einarsson, 2014) 

 

 

Mynd 29: Tax Free verslun eftir landsvæðum 2012.  Gögn fengin frá Gylfa Einarssyni, Tax Free 
Worldwide.  

 

Ef við horfum á skiptingu Tax Free verslunar eftir landsvæðum helst hún nokkuð óbreytt 

milli  ára.  Langmesta  verslunin  á  árinu  2012  er  í  Reykjavík  eða  71%,  þar  næst  á  eftir 

kemur Selfoss en sú tala nær líka yfir ferðamannasvæðið í kringum Selfoss, þ.e. Gullfoss 

og Geysi  og  Selfoss.   Allir  aðrir  staðir  á  landinu  skipta  svo  sjöttu  kökunni  á milli  sín. 

Verslunin var nánast eins eftir svæðum árið 2011 en þá var hlutfallið til að mynda 73% í 

Reykjavík og 10% á Selfossi.  Ef farið er nánar í Tax Free verslun eftir landsvæðum þá eru 

það  Bandaríkjamenn  sem  versla  hlutfallslega  mest  í  Reykjavík.  Hins  vegar  eru  það 

Þjóðverjar og  Frakkar  sem  versla hlutfallslega mest utan Reykjavíkur og eru þeir einu 

sem hafa undir 70% hlutfall af verslun sinni  í Reykjavík. Aðrar þjóðir hafa að meðaltali 

80% verslun í Reykjavík. (Gylfi Einarsson, 2014)  

 

6.7 Er Tax Free sala að aukast ? 

Eins og áður hefur komið fram hefur heildar Tax Free sala aukist mikið síðustu ár. Salan 

er  þó  ekki  að  aukast  hlutfallslega  eins  hratt  og  fjöldi  ferðamanna.  Þegar  við  skoðum 

hversu margir nýta sér endurgreiðsluna þá voru um það bil 265 þúsund ferðamenn sem 

nýttu  sér  endurgreiðsluna  árið  2010  en  árið  2013  orðnir  423.203.  Árið  2010  komu 

hingað  alls  464.536  ferðamenn  en  781.016  árið  2013.  (Ferðamálastofa,  2014)  Ef  við 

skoðum hlutfall Tax Free  sölu á hvern erlenda  ferðamann  sem hingað kom má  sjá að 

hlutfallið er að minnka. Árið 2010 var meðal Tax Free sala á hvern ferðamann 9210 kr. 

en árið 2013  var hún  komin niður  í 7810  kr. Tax  Free  salan  jókst á  tímabilinu  frá 3,7 

milljörðum og  í 6,1 milljarð. Tax  Free  sala  á mann er  reiknuð miðað  við  fast  verðlag.  

(Gylfi Einarsson, 2014) 

 

Tax Free sala hefur greinilega aukist hér á  landi síðustu ár. Góð markaðssetning 

hefur  átt  stóran  þátt  í  að  upplýsa  ferðamenn  um  rétt  þeirra  á  endurgreiðslu  á 

virðisaukaskatti. Árið 2009 spilaði veiking krónunnar stórann þátt  í þeirri aukningu sem 

varð í verslun á Íslandi. En eins og áður hefur komið fram er Tax Free sala að aukast jafnt 

og þétt frá árinu 2009 en sala á mann hefur farið minnkandi.  Skýringarnar á þessu geta 

verið margar. Augljóslega hefur efnahagsástand í hverju landi fyrir sig mikil áhrif. Aðrar 

skýringar  gætu  verið  að  ferðamenn  koma  hér  í  auknum  mæli  aðeins  til  að  skoða 

náttúruna. 

 

6.8 Framtíðarhorfur ferðamannaverslunar 

Ef  við  horfum  til  spár  um  fjölgun  ferðamanna  á  komandi  árum  þá  eru  möguleikar 

aukinnar  verslunar  á  Íslandi  töluverðir.  Gjaldeyristekjur  ferðamanna  og  sömuleiðis 

verslun á Tax Free varningi hafa verið að aukast töluvert milli síðustu ára. Aftur á móti er 

upphæðin  sem hver  ferðamaður er að  skilja eftir  sig að minnka. Þjóðahagslegur ábati 

minnkar eftir því sem ferðamönnum fjölgar en upphæðin sem þeir skilja eftir sig lækkar. 

Því væri í raun mikilvægt að gera markhópagreiningu og finna út hvers konar ferðamenn 

við viljum laða að okkur. Ef einhverskonar greining á ferðamanninum væri gerð er hægt 

að laða að þá ferðamenn sem eru líklegastir til að eyða mestu.  

Ef áætlunin um að  fjölga hér  ferðamönnum yfir vetrartímann gengur eftir væri 

hægt  að  bjóða  uppá  fjölbreytta  afþreyingu  fyrir  ferðamenn  í  Reykjavík.  Eins  og  áður 

hefur  komið  fram  er  rúm  70%  af  allri  Tax  Free  sölu  í  landinu  í  Reykjavík  og  því ætti 

fjölgun ferðamanna utan háannatíma að hafa einnig góð áhrif á Tax Free verslun. 

7 Niðurstöður  

Ekkert  lát  hefur  verið  á  komu  ferðamanna  til  landsins  og  hefur  ferðaþjónustan  vaxið 

stöðugt á alla mælikvarða síðan 1980. Spár gera ráð fyrir áframhaldandi vexti en þó mun 

hægja á eilítið á vextinum en gert er ráð fyrir allt að 1,3 milljón ferðamanna árið 2017.   

Ferðaþjónustan skapar mikinn ábata fyrir íslenskt samfélag. Erlendir gestir stækka 

innanlandsmarkað eftir vörum og þjónustu  töluvert. Um  ferðaþjónustuna gilda  svipuð 

lögmál  ytri  stærðarhagkvæmni  og  þekkist  í  fjölmörgum  öðrum  atvinnugreinum. 

Kostnaður  lækkar þegar viðskiptavinum  fjölgar og  fleiri  fyrirtæki koma saman á einum 

stað. Því mun stærri markaður auka hagkvæmni greinarinnar og skapa meiri arðsemi. 

Athygli vekur að þrátt  fyrir aukningu  tekna  í heild af erlendum  ferðamönnum er 

eyðsla á hvern  ferðamann að minnka á  föstu verðlagi. Þessi mikla  fjölgun  ferðamanna 

virðist  ekki  skila  sér  í  aukinni  eyðslu  á  mann.  Sömu  sögu  er  að  segja  um  erlenda 

kortaveltu ferðamanna en erlend kortavelta á mann er einnig að minnka og dróst til að 

mynda  saman  um  2,2%  milli  2012  og  2013.  Svisslendingar  eru  með  langhæstu 

kortaveltuna á mann árið 2013 og eru að eyða um 43% meira en meðalferðamaðurinn.  

Ferðamannaverslun  var  skoðuð  út  frá  gögnum  Rannsóknarseturs  verslunarinnar 

og  Tax  Free Worldwide.  Aðeins  voru  notuð  gögn  frá  Tax  Free Worldwide  við  gerð 

ritgerðarinnar  en  þeir  hafa  um  60%  markaðshlutdeild.  Niðurstöðurnar  eru  því  ekki 

fullkomnar  en ættu  að  gefa  prýðilega mynd  af  þróun  Tax  Free  verslunar  síðustu  ár. 

Höfundur  einblínir  hinsvegar  aðallega  á  árið  2012‐2013  þar  sem  nákvæmustu 

upplýsingar liggja fyrir um það tímabil. 

Hlutur verslunar af erlendri kortaveltu jókst úr 13,7 milljörðum og í 15,8 milljarða 

milli  2012  og  2013  sem  nemur  9,5%  aukningu  á  föstu  verðlagi.  En  þrátt  fyrir  þessa 

aukningu dróst hlutfall verslunar af heildarkortaveltu  saman úr 18,4%  í 17,5% á  sama 

tímabili.  Hlutdeild  ferðamannaverslunar  af  heildarverslun  á  Íslandi  hækkaði  töluvert 

síðastliðin 4 ár en hún nam 3,1% árið 2010 en var orðin 4,4% árið 2013.  

Tax  Free  verslun  á  Íslandi  hefur  aukist  mikið  síðastliðin  ár.  Hún  var  alls  6,1 

milljarðar árið 2013 en  til  samanburðar var Tax Free verslun 3,7 milljarður árið 2010. 

Árið 2013 nýttu alls 199 þjóðir  sér endurgreiðsluna hér á  landi. Hafa ber  í huga að á 

hverju ári bjóða sífellt fleiri verslanir uppá Tax Free endurgreiðslu. Bandaríkjamenn eru 

með hæstu hlutdeildina í Tax Free sölu en hinsvegar eru það Rússar og Norðmenn sem 

versla hér mest á mann á meðan dvöl þeirra  stendur. Rússar  kaupa að meðaltali Tax 

Free varning fyrir 250% hærri frjárhæð en hinn almenni meðalferðamaður.  

Lítil  breyting  hefur  orðið  á  hvers  kyns  vöru  ferðamaðurinn  sækir  í.  Ull  og 

minjagripir  eru  áfram með  langstærsti  flokkurinn  eða  tæplega  50%  af  allri  Tax  Free 

verslun árið 2012.  Langstærsti hlutur Tax Free sölu er í Reykjavík eða 71%.  

Ef  tekin er  saman meðalsala  síðustu 3 ára eru það Norðmenn  sem hafa  stærstu 

hlutdeildina  í heildar Tax Free  sölu en Bandaríkjamenn  slóu Norðmönnum við  í  fyrsta 

sinn  á  árinu  2013.  Þessi  stóra  hlutdeild  Norðmanna  er  athyglisverð  í  ljósi  þess  að 

Norðmenn eru  til að mynda aðeins 8% af heildarferðamönnum árið 2012 en  sama ár 

með  17,3%  hlutdeild  af  heildarsölu.  Norðmenn  hafa  einnig  hæstu  hlutdeild  í 

formafjölda, en þeir eru langduglegastir að nýta sér Tax Free endurgreiðslu hér á landi. 

Þótt Tax Free sala sé að aukast töluvert milli ára og sífellt fleiri ferðamenn séu að nýta 

sér endurgreiðsluna þá er Tax Free sala á mann að dragast saman á föstu verðlagi. 

Þróun og vöxtur  ferðaþjónustunnar á  Íslandi síðastliðin ár er  í algjörum sérflokki 

miðað við önnur  lönd  í Evrópu. Mikilvægi  ferðaþjónustunnar  í  framtíðinni  liggur ekki  í 

fjölgun  ferðamanna  heldur  mun  þjóðhagslegur  ábati  í  greininni  liggja  í  aukinni 

framleiðni,  náttúruvernd  og  að  jafna  ferðamannastraum  um  landið.  Höfundur  telur 

möguleika aukinnar ferðamannaverslunar á mann töluverða. Nákvæmar upplýsingar um 

eyðslu  ferðamanna hafa ekki  legið  fyrir  fyrr en árið 2012. Þessar upplýsingar koma  til 

með að auðvelda alla markaðssetningu þegar kemur að verslun og  ferðaþjónustunni  í 

heild.  Nauðsynlegt  er  að  framkvæma  markhópagreiningu  og  finna  út  hvers  konar 

ferðamenn við viljum laða að okkur.  

